МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ  

ТӨРИЙН БАЙГУУЛАЛТЫН БАЙНГЫН ХОРООНЫ 6 ДУГААР САРЫН 

28-НЫ ӨДӨР /ПҮРЭВ ГАРАГ/-ИЙН ХУРАЛДААНЫ 
ТЭМДЭГЛЭЛИЙН ТОВЬЁГ

	№

	Хуралдааны дэлгэрэнгүй тэмдэглэл

	Хуралдааны дэлгэрэнгүй тэмдэглэл:

1. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл /анхны хэлэлцүүлэг/


	3-4


Монгол Улсын Их Хурлын 2018 оны хаврын ээлжит чуулганы Төрийн байгуулалтын байнгын хорооны 6 дугаар сарын 28-ны өдөр 
/Пүрэв гараг/-ийн хуралдааны гар тэмдэглэл

Төрийн байгуулалтын байнгын хорооны дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 17 минутад Төрийн ордны “Г” танхимд эхлэв. 


Чөлөөтэй: О.Баасанхүү, С.Бямбацогт, Ж.Мөнхбат, Б.Наранхүү, О.Содбилэг, Н.Цэрэнбат, Ж.Эрдэнэбат;


Тасалсан: Л.Оюун-Эрдэнэ.


”Монгол Улсын Их Хурлын 2018 оны 45 дугаар тогтоолд өөрчлөлт оруулах тухай” Улсын Их Хурлын тогтоолын төсөлтэй холбогдуулан Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат ажлын 5 өдрийн завсарлага авч байгаагаа мэдэгдэж, уг асуудлаар завсарлага авав.
Нэг. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Улсын Их Хурлын  гишүүн Д.Хаянхярваа, С.Бямбацогт нарын 16 гишүүн өргөн мэдүүлсэн, нэгтгэсэн төслийн эцсийн хэлэлцүүлэг/ 
Хуралдаанд Төрийн байгуулалтын байнгын хорооны ажлын албаны зөвлөх Э.Баярмаа, референт Б.Төгсцэнгэл нар байлцав.

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.

Д.Лүндээжанцан: Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн нэгтгэсэн төсөл, Хууль тогтоомжийн тухай хуульд нэмэлт оруулах тухай хуулийн төсөл, “Монгол Улсын Их Хурлын чуулганы хуралдааны дэгийн тухай хуулийн зарим заалтыг хэрэгжүүлэх арга хэмжээний тухай” Улсын Их Хурлын тогтоолын төслийг чуулганы нэгдсэн хуралдаанд танилцуулж, батлуулах нь зүйтэй гэсэн санал хураалт явуулъя. 

Зөвшөөрсөн:                            7

Татгалзсан:                              3

Бүгд:                                       10
70.0 хувийн саналаар дэмжигдлээ.
Байнгын хорооноос гарах танилцуулгыг Улсын Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 4  минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 14 цаг 21 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН 
ХОРООНЫ ДАРГА Д.ЛҮНДЭЭЖАНЦАН
Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ М.НОМИНДУЛАМ

МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ 
ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ  

6 ДУГААР САРЫН 28-НЫ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан: Байнгын хорооны эрхэм гишүүдийн энэ өдрийн амгаланг айлтгая. Байнгын хорооны гишүүдийн ирц 52.6 хувь байна. Ирц бүрдсэн тул Төрийн байгуулалтын байнгын хорооны 2018 оны 6 дугаар сарын 28-ны өдрийн хуралдаан нээснийг мэдэгдье. Хуралдаанаар хэлэлцэх 2 асуудал байна. 
1.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд Улсын Их Хурлын гишүүн Д.Хаянхярваа, С.Бямбацогт нарын 16 гишүүн өргөн мэдүүлсэн, нэгтгэсэн төслийн эцсийн хэлэлцүүлэг.

2.”Монгол Улсын Их Хурлын 2018 оны 45 дугаар тогтоолд өөрчлөлт оруулах тухай” Улсын Их Хурлын тогтоолын төсөл гэсэн 2 асуудал байна. Асуудалтай холбогдуулж Д.Эрдэнэбат гишүүн. 
Д.Эрдэнэбат: Баярлалаа. Өнөөдрийн Байнгын хороогоор хэлэлцэж байгаа асуудлын 2 дахь асуудал болох 47 дугаар тогтоолд өөрчлөлт оруулах тухай асуудлаар Ардчилсан намын бүлэгт эрх зүйн талаар үүссэн дүгнэлт албан ёсоор нэгдүгээрт ирээгүй байгаа. Хоёрдугаарт бид энэ асуудлыг бид нар бүлгээрээ зайлшгүй ярилцах шаардлага байгаа учраас 5 хоногийн завсарлага авах нь зүйтэй гэж хэлэлцсэн. Тийм учраас 5 хоногийн завсарлага авч байна. 
Д.Лүндээжанцан: Тэгэхээр 5 хоногоос нааш зөвшөөрөхгүй юу? Тэгвэл завсарлага өглөө. Эхний асуудалдаа оръё. Нэг асуудал үлдлээ. 
Нэг. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон хамт өрөн мэдүүлсэн бусад хуулийн төслүүд.

 Улсын Их Хурлын  гишүүн Д.Хаянхярваа, С.Бямбацогт нарын 16 гишүүн өргөн мэдүүлсэн, нэгтгэсэн төслийн эцсийн хэлэлцүүлэг байна.

Хуулийн төслийн анхны хэлэлцүүлгээр олонхийн дэмжлэг авсан саналыг төсөлд нэмж тусган эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулгыг тус тус тараасан байгаа. Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт энэ хуулийн 22.4-т зааснаар шилжүүлсэн төслийг холбогдох Байнгын хороо дараахь журмаар нэгдсэн хуралдааны эцсийн хэлэлцүүлэгт бэлтгэнэ. Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусган эцсийн хувилбарын төсөл болон эцсийн хэлэлцүүлэгт бэлтгэсэн тухай танилцуулга бэлтгэх төсөл танилцуулгыг Байнгын хорооны гишүүдэд урьдчилан тараан танилцуулсны үндсэн дээр хуралдаанаар хэлэлцэх гэж заасан. Та бүхэнд ингээд материалыг нь тараасан учраас хууль тогтоолын төслүүдтэй холбогдуулан санал хэлэх гишүүд байна уу? Алга байна. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн нэгтгэсэн төсөл болон хамт өргөн мэдүүлсэн Улсын Их Хурлын тухай хуульд нэмэлт, өөрчлөлт оруулах тухай хуулийн нэгтгэсэн төсөл, Хууль тогтоомжийн тухай хуульд нэмэлт оруулах тухай хуулийн төсөл, Улсын Их Хурлын чуулганы хуралдааны дэгийн тухай хуулийн зарим заалтыг хэрэгжүүлэх арга хэмжээний тухай Улсын Их Хурлын тогтоолын төслийг чуулганы нэгдсэн хуралдаанд танилцуулж, батлуулах нь зүйтэй гэсэн томьёоллоор санал хураалт явуулъя. Сумъяабазар гишүүний картыг өгчих. Тэгвэл санал хураалт явуулъя. 
Санал хураалтад 11 гишүүн оролцож, 90.9 хувийн саналаар санал дэмжигдлээ. 
Ингээд Төрийн байгуулалтын байнгын хорооны танилцуулгыг чуулганы нэгдсэн хуралдаанд Амарзаяа гишүүн танилцуулна томиллоо. Ингээд Төрийн байгуулалтын байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Баярлалаа. Тэгэхээр байна шүү дээ. 
Дууны бичлэгээс буулгасан:

